
यस अध्यायको निम्ति देहायका पदहरू पढ्नुहोस्: १ थेसलोनिकी १:१÷१०, १ कोरन्थी १३, १ तिमोथी १:१५, गलाती ५:१९÷२३, दानियल १२:२।
स्मरण गर्नुपर्ने मूल पद: ×तिमीहरू सबैको निम्ति हरहमेसा परमेश्वरसँग धन्यवाद दिँदछौँ। तिमीहरूको निम्ति हामी प्रार्थना गर्दछौँ। जब हामीले हाम्रा पिता र परमेश्वरलाई प्रार्थना गर्दछौँ, तिमीहरूलाई कहिलै पनि विर्सन्दैनौँ। तिमीहरूले जे काम गर्दछौ त्यो तिमीहरूको विश्वासको प्रतिफल हो। तिमीहरूको प्रेमको परिणामले तिमीहरूले सेवाकार्य गर्दछौ। हाम्रा प्रभु येशू ख्रीष्टप्रति तिमीहरूले आशा राखेकोले निरन्तर रूपमा सेवाकार्य गर्न तिमीहरूले शक्तिसामर्थ पाइरहेकाछौ।"(१ थेसलोनि १:२,३ रूपान्तरित)।
मूल सोच: प्रथम् थेसलोनिकीको पत्रमा पावलले ती थेसलोनिकीका विश्वासीहरूको बारेमा धेरै राम्रा कुराहरू भनेका थिए। ती विश्वासीहरूलाई पावलले व्यक्त गरेका प्रशंसाहरूलाई हामीले ध्यान दिनु अत्यन्त उपयुक्त मान्नुपर्दछ। 
थेसलोनिहरूलाई पावलले आफ्नो पहिलो पत्र प्रार्थनालाई औँल्याउँदै सुरू गर्दछन्। प्रार्थनाले मानिसहरूलाई एकै गाँठोमा बाँड्दछ। त्यस थेसलोनिकीका विश्वासीहरूप्रति आफ्नो प्रेम कत्तिको गाढा छ र तिनीहरूप्रति आफ्नो चासो कत्तिको छ भन्ने प्रमाण तिनीहरूको निम्ति निरन्तररूपमा गरिरहेको  प्रार्थनाले पुष्टि गर्दछ भनेर पावलले देखाउन चाहेको पाइन्छ। 
     
थेसलोनिकीहरू विश्वासमा अडिग रहिरहेको खबर सुन्दा आफू अति हर्षित भएको पावलले व्यक्त गर्दछन्। धेरै चुनौतीहरूको सामना गर्नुपरेतापनि तिनीहरूको जीवनले पवित्र आत्माको जीवन÷परिवर्तन गर्ने शक्तिको प्रदर्शन गरेको देखाउँदछ। परमेश्वरको शक्ति कस्तो छ भनेर तिनीहरूको आत्मपरिवर्तित जीवनले प्रमाण गर्दछ। 
     
थेसलोनिकीहरूले पावललाई खुला हृदयले स्वागत गरेका थिए। तिनीहरू सच्चा ×एडभेन्टिस्ट" हुन उनको शिक्षादिक्षालाई खुला मनले अंगालेका थिए। तिनीहरूको खुला दिलको सराहना व्यक्त गर्दै पावलले पहिलो अध्याय अन्त्य गर्दछन्। यस पापी संसार सधैँ यत्तिक्कै चलिरहन्दैन। परमेश्वरले आफ्नो क्रोध यस संसारलाई अन्तमा खन्याउनुहुनेछ। सदाको लागि उहाँको सजायँ पापी जगतले पाउनेछन्। तर त्यसबाट राहत दिन येशू ख्रीष्ट आउनुहुनेछ। त्यहि आस्था र आशामा ती विश्वासीहरू दिनदिनै झुण्डिरहेका थिए। (त्यसैकारण तिनीहरूलाई यस लेखकले सच्चा एडभेन्टिस्ट भनेर सम्वोधन गरेको हो)।
    
जब मानिसहरूले सुसमाचार सुन्दछन् तब तिनीहरूको सोचाइमा दखल पुग्दछन्। अनि तिनीहरू आत्मपरिवर्तन गर्नतिर अग्रसर हुन्छन्। जब तिनीहरू सच्चा हृदयले येशूलाई विश्वास गरेर आफ्ना विगत आस्थालाई परिवर्तन गर्दछन् तब तिनीहरूले अनेकौँ चुनौतीहरूको सामना गर्नुपर्ने हुन्छ। चोला परिवर्तन होइन आत्मपरिवर्तन गर्दा कस्ता कस्ता तगारोहरू आउँदछन् र नयाँ विश्वासीहरूले तिनीहरूको सामना कसरी गर्दछन् भन्ने विषयवस्तुलाई यस अध्यायमा हामी औँल्याउँनेछौँ।
१॰ धन्यवादको प्रार्थना (१ थेसलोनि १:१÷३) 
   
पावल कत्तिको निश्वार्थ आत्माले भरिपूर भएका व्यक्ति थिए भनेर १ थेसलोनि पत्रको सुरूमै हामीलाई आभास दिन्छ। यस पत्रको लेखक पावल स्वयंम थिए (१ थेसलोनि २:१८, ३:५, ५:२७)। तै पनि यस पत्रको श्रेय वा जस उनका सहकर्मी सिलास र तिमोथीलाई पनि उनले दिँदछन्।
    
१ थेसलोनिकी १:१÷३ पढ्नुहोस्। पावल, सीलास र तीमोथीले कुन कुराहरूको निम्ति धन्यवाद दिइरहेकाछन् अथवा कृतज्ञता व्यक्त गरिरहेका छन्? दैनिक जीवनमा ती कुराहरूको अर्थ के हुनसक्दछ? अर्थात् दैनिक जीवनमा ती कुराहरूलाई कसरी देखाउन सकिन्छ? उदाहरणमा, ×विश्वासको काम"लाई हामीहरूको दैनिक आचरणले कसरी देखाइन्छ? 
   
बाइबलको समयमा ग्रीक अर्थात् युनानी भाषामा लेख्‍ने पत्रको शैली अनुसार नै पावलले पहिलो थेसलोनिकी सुरू गरेको पाइन्छ। तर त्यसमा एउटा भिन्नता छ जुन हाम्रो निम्ति चासोको विषय छ। ग्रीक शैलीमा लेखिने पत्रमा ×अनुग्रह"लाई उनले लेखेका छन् भने त्यसमा यहूदी अभिवादन ×शान्ति" (हिब्रूमा शलोम) पनि समावेश गरेको पाइन्छ। येशूमा जीउने जीवनमा ×अनुग्रह" र ×शान्ति"को अनुभव नै सबै थोक हुन् भनेर ती दुई शव्दहरूले पक्कागरी व्याख्या गर्दछन्।
   
सिल्भानस को हुन् त? आरामिक अर्थात् हिब्रू नाउँलाई ल्याटिन वा ग्रीक भाषामा सम्वोधन गर्दा ×सीलास"लाई ×सील्भानस" भनिन्छ। त्यस ताका कतिपय यहूदीहरू आफ्नो देश प्यालेस्टाइनबाट बाहिर बसोबास गरेका थिए। आफ्ना यहूदी नाउँहरूलाई पनि कायम राख्‍न  तिनीहरूले ग्रीक वा ल्याटिन भाषामा मिलाउँथे। विदेशी भएतापनि प्रचलित सभ्यतासँग मिल्नुपरेकोले यहूदीहरू जायज संस्कारलाई अङ्गिकार गरेका थिए। (त्यहि सन्दर्भमा ×सावल" पनि ×पावल" भएको हामी पाउँछौँ)। मर्कूस जस्तै सिलास पनि येरुशलेमका इसाई वासिन्दा थिए। पावलको यात्रामा साथ दिने विश्वासी मित्रहरूमा सिलास पनि एक थिए। त्यस ताका इसाईहरूको केन्द्रिय चर्च वा आराधना स्थल वा संस्था येरुशलेममा थियो। त्यस चर्चकै विश्वासीलो अगुवाहरूलाई लिएर पावलले आफ्नो सुसमाचार प्रचारको यात्रामा सहभागी बनाएका थिए। आफू अलगै रूपमा येशूलाई ग्रहण गरेतापनि पावलले चर्चको एकतालाई कायमा राख्‍न भरमग्दुर प्रयास गर्दथे।
  
१ कोरन्थी १३ अध्यायमा प्रयोग गरेका शव्दहरूको समूह १ थेसलोनि १:१÷३मा पनि प्रयोग गरेकाले त्यस समूह किन प्रख्यात भए? त्यस मध्ये कुनचाहिँ शव्द १ कोरन्थीमा विशेष गरेर हाम्रो ध्यानार्कषण गरेको छ, र किन?
  
आफ्ना प्रार्थनाहरूमा पावलले सत्य आत्मिक जीवनलाई केन्द्रित गरेको पाइन्छ। आत्मिक जीवन उनको निम्ति खेलाँची थिएन। एकछिन भावूक भएर येशूधर्मलाई अङ्गाल्ने अनि त्यो भावना सेलाएर गएपछि येशूलाई छोड्ने मनिस्थिति पावलको निम्ति मूर्खतापूर्ण थियो। आस्था वा विश्वास र प्रेममा तल्लिन हुन गम्भिररूपमा परिश्रम गर्नु हो। आशामा लागिरहन अपार धिरजको आवश्यकता पर्दछ। ती शव्दहरूका कामलाई हामीले विशेष ध्यान दिनुपर्दछ। तिनीहरूमा भएका अर्थहरू केवल मनगढन्ते वा खाली तर्कहरू होइन। विश्वास वा आस्था, प्रेम र आशा शव्दहरूको क्रम नयाँ नियममा भिन्नाभिन्नै हुन सक्ला। तर ती तिनै शव्दहरूको गरिमामय अर्थात् महत्त्वपूर्णतालाई कुनै नै कुनै रूपमा पावलले प्रयोग गरेका थिए। १ कोरन्थी १३ अध्यायको अन्तिम पदमा पनि ती शव्दहरूको इज्जतलाई थामेको हामी पाउँछौँ। जुन क्रमिक रूपमा पावलले पद ३मा शव्दहरू लेखेका थिए, त्यसले थेसलोनिहरूलाई लेखेका दुई पत्रहरूमा पावलको मनमा अन्तिम दिनका घट्नाहरूका बारेमा सोचेका थिए भनेर देखाउँदछ।
   
पावलले प्रचार गरेका सुसमाचारलाई थेसलोनिकीहरूले ग्रहण गरेकोले उनी परमेश्वरप्रति आफ्नो कृतज्ञता व्यक्त गरेको ती पदहरूमा पाइन्छ। तिनीहरूप्रति पावलको चिन्ता थियो, तर पावलप्रति तिनीहरूको सकारात्मक दृष्टिकोणले गर्दा तिनीहरूले उनको कुरालाई ध्यान दिनेछ भन्ने पनि उनको आशा थियो। 
२॰ परमेश्वरले तिमीहरूलाई चुन्नुभएको छ (१ थेसलोनि १:४)
    
१ थेसलोनिकी १:४मा पावलले यसरी व्यक्त गर्दछन्: भाइहरू हो, परमेश्वरले तिमीहरूलाई प्रेम गर्नुहुन्छ। हामी जान्दछौं उहाँले तिमीहरूलाई आफ्नो बनाउन चुन्नुभयो।" (रूपान्तरित)। परमेश्वरले हामीलाई चुन्नुभयो वा उहाँको आफ्नो निजि बनाउन चयन गर्नुभयो भन्नुको अर्थ के हो? यसको अर्थ के हाम्रो आत्मनिर्णयको अधिकार छैन? के परमेश्वरलाई चुन्ने वा नचुन्ने अवसर हामीलाई छैन? मुक्तिको निम्ति कुनै व्यक्तिले चाहेना गरेतापनि यदि परमेश्वरले उसलाई चुन्नुभएको छैन भने के उहाँको राज्यमा पस्ने अधिकारबाट उसलाई बंचित गरिएको हुन्छ त?
    
×परमेश्वरलाई हामी धन्यबाद दिन्छौँ" भन्ने पद २को वाक्यलाई पद ४सम्म पावलले लम्व्याइएको हामी पाउँछौँ। परमेश्वरले थेसलोनिहरूलाई उहाँको निजि बनाउन चुन्नु भएको ज्ञानले गर्दा उहाँप्रति कृतज्ञता प्रकट गर्ने अरू कारणहरूमा त्यो कारण पनि भएको पावलले व्यक्त गरेको पाइन्छ।
   
कतिपय इसाई मतका विश्वासीहरूले यस ×चुनेको" शव्दलाई अनावश्यक तर्कहरूमा लम्व्याइएको हामी पाउँछौँ। परमेश्वरले हामीलाई चुन्नुभएको छ हामीले जे गरेपनि हुन्छ भनेर आफ्नो आचरण वा जीवनशैलीलाई लापरवाही गरेर हिँडेको पाइन्छ। हामीले चुनेर मुक्ति पाउने होइन (अर्थात् निधारमा जे लेखिएको छ वा आफ्नो कर्ममा जे छ) तर परमेश्वरले चाहेमात्र हामी मुक्ति पाउँछौँ भनेर ती मतका गुरूहरूले आफ्ना अनुयायीहरूलाई सिकाउँदछन्। त्यस्तो किसिमको धारणा वा शिक्षाले परमेश्वरको अनुग्रह केहिलाई मात्र त हो नि भन्नेतिर अग्रसर गराउँदछ। (त्यसले उचित येशूभक्तको जीवन बिताउन हतोत्साह पनि गराउँदछ)। फेरि, एकफेरा मुक्तिको स्वाद पाएपछि मानिस कहिलैपनि स्वर्गबाट बंचित हुनेछैन, उसले जे गरेपनि उसलाई मुक्तिको ग्यारेन्टि प्रदान गरिएको हुन्छ भन्ने धारणा ती धर्मगुरूहरूले सिकाउँदछन्।
    
देहायका पदहरूले मुक्ति पाउने वा नपाउने आत्मनिर्णयको अधिकार हामीलाई नै सुम्पिएको छ भनेर देहायका पदहरूले स्पष्ट पार्न कसरी सहायता गर्दछन्? हेर्नुहोस्: यहोशू २४:१५, १ तिमोथी २:४, प्रकाश ३:२०।
    
यो यथार्थ छ कि परमेश्वरको तान्ने शक्तिबिना आस्था वा विश्वास असंम्भव छ। तर परमेश्वरले मानव जातिको हातमा पनि उहाँलाई रोज्ने निर्णायक अधिकार छोड्नुभएको छ। हामीले येशूलाई चुन्ने अवसर उहाँले दिनुभएको छ। येशूमा हुने सबै जना मुक्तिको निम्ति परमेश्वरले छान्नुभएको छ। यदि कसैले मुक्ति पाउँदैन भने त्यसले मुक्ति पाउने अवसरलाई गुमाउन चाहेको देखाउँछ। यो परमेश्वरको छनौट होइन। (हाम्रो आत्मनिर्णय विपरित परमेश्वरले हामीलाई मुक्ति दिनुहुन्न वा स्वर्गमा हुल्नुहुन्न)। यूहन्ना ३:१६ अनुसार सबैले मुक्ति पाउन् भनेर परमेश्वरले सबैलाई चुन्नुभएको छ। यस सन्दर्भमा पावलले १ तिमोथी २:४मा भन्दछन्: सबै जनाले मुक्ति पाउन् भन्ने परमेश्वरको चाहना छ। सत्यको आत्मज्ञान सबै मानिसहरूले पाउन् भन्ने उहाँको चाहना छ" (रूपान्तरित)।
    
परमेश्वरले तपाईँलाई चुन्नुभएको छ र तपाईँले मुक्ति पाउन् भन्ने उहाँको चाहना छ भन्ने धारणाको अर्थ के हो भनेर सोच्नुहोस्। यस संसारमा जन्मिने कोहि पनि व्यक्ति नाश नहोस् भन्ने परमेश्वरको चाहना हो। यस अचम्मको आत्मज्ञान वा सत्यले तपाईँलाई कस्तो खालको उत्साह प्रदान गर्दछ?
३॰ ख्रीष्टमा गरिएको वाचा वा प्रतिज्ञा (१ थेसलोनि १:५)
   
१ थेसलोनिकी १:५मा पावल यसरी अघि बढ्दछन्: हामीले तिमीहरूको निम्ति तिमीहरूकहाँ सुसमाचार ल्यायौं। तर हामीले केवल प्रवचन मात्र छाँटेनौँ, त्यो सुसमाचारसित शक्ति पनि दियौं। यो हामीले पवित्र आत्मासँगको मिलोमत्तोमा निर्णायक सत्य तिमीहरूलाई दिएकाछौँ। त्यसको साथै, हामी तिमीहरूसित रहँदा तिमीहरूको निम्ति कस्तो खालको जीवन हामीले बितायौँ भनेर तिमीहरूले खुलेरै देखेकाछौ" (रूपान्तरित)। परमेश्वरसँग हामी उचित जीवन बिताएकाछौँ भनेर हामीले कसरी थाहा पाउने? ती थेस्सोलोनीहरू परमेश्वरका परम भक्त भएर उहाँको ठिक मार्गमा हिँडेका थिए भन्ने तिनवटा प्रमाण पावलले कसरी जुटाउँदछन्?
   
×तिमीहरूको निम्ति" वा ×किनभने" शव्द प्रयोग गरेर पावलले पद ५लाई सुरू गर्दछन्। परमेश्वरले थेसलोनिहरूलाई मुक्ति दिन चुन्नु भएको थियो भनेर आफू विश्वस्त भएको पावलले त्यस पदमा उल्लेख गर्दछन् (१ थेसलोनि १:४)। तर कुन कारणले तिनीहरूलाई चुन्नुभएको थियो त भनेर ती कारणहरू पावलले उपरोक्त ५ पदमा पावलले उल्लेख गर्दछन्। परमेश्वरप्रति धन्यवादले भरिएको प्रार्थनाका अरू कारणहरू १ थेसलोनि १:२मा पावलले उल्लेख गर्दछन्। परमेश्वरको सुसमाचारलाई थेसलोनिकीहरूले ग्रहण गरेकोले र परमेश्वरले तिनीहरूलाई स्वीकार गरेकोले आफू अति आनन्दित भएको भावना पावलले व्यक्त गर्दछन्।
   
थेसलोनिकीहरूले उनले सुनाएको सुसमाचारलाई ग्रहण गरेकोले परमेश्वरको स्तुतिप्रशंसा गर्दै पावलले पद २ सुरू गर्दछन्। बाइबलको शिक्षालाई केवल मनपराएर हुन्छ नै भनेर साधारणरूपमा तिनीहरूले ग्रहण गरेको थिएन। तिनीहरूको दैनिक जीवनले तिनीहरूको जीवनमा परमेश्वरले कस्तो शक्ति देखाउनुभएको थियो भनेर देखाएको थियो। चर्चमा हुने दैनिक कृयाकलापले परमेश्वरको शक्तिले त्यस चर्चमा कसरी काम गरिरहेको थियो भनेर देखाउँथ्यो। तिनीहरूको निम्ति गरिएको प्रार्थनाहरूका जवाफ पाइएका थिए र तिनीहरूको जीवनमा केवल चोलामात्र नभएर आत्मपरिवर्तन पनि भएको थियो। येशूभक्त हुनु भनेको मुखले मात्र ठिक्क पार्ने नभएर कामद्वारा पनि देखाउँछ भन्ने सबूद प्रमाण ती थेसलोनिहरूका विश्वासीहरूमा पावलले भेट्टाएका थिए। तिनीहरूको सक्रिय विश्वासलाई पावलले सराहना गरेका थिए।
    
स्थानिय चर्चमा र स्थानिय चर्चको विश्वासीको जीवनमा पवित्र आत्मा उपस्थित भएको छ र त्यो मनगढन्ते नभएर यथार्थ नै हो भनेर कसरी थाहा पाउने? पवित्र आत्माले भरेको मानिसको जीवनमा उपरोक्त आत्माको फल र बरदानलाई कसरी प्रदर्शन गर्दछ? गलाती ५:१९÷२३ र १ कोरन्थी १२:१÷१२ पढ्नुहोस्।
  
कुनै पनि विश्वासीको जीवनमा परमेश्वरले सक्रिय रूपमा काम गरिरहनुभएको छ कि छैन भन्ने सबूद प्रमाण त्यस विश्वासीले फलाउने आत्मिक फलले देखाउँदछ। कतिपय मानिसमा आनन्द, खुशी वा शान्त केवल क्षणिकको लागि मात्र हुनसक्दछ। ती देखावती पनि हुनसक्दछ। चर्चका विश्वासीहरूको बीचमा वा चर्चसँगै असन्तुष्ट हुने विश्वासीको सत्य वा असत्य चरित्र ढिलो वा चाँडो भएपनि पर्दाफास भइहाल्छ। जब पवित्र आत्माले विश्वासीको जीवनमा काम गरिरहेको हुन्छ तब त्यस विश्वासीले यस्तो कुनै काममा संलघ्न हुँदैन जुन स्वभावैले पापको जय हुन्छ। फेरि यस्ता विश्वासीले त्यस्ता अनुग्रह र दयाका कामहरू गरिरहेका हुन्छन् जुन परमेश्वरलाई विश्वास गर्नुभन्दा अघि नसोचेको हुन्छ। पावलले थेसलोनिकीहरूको जीवनमा त्यस्ता खालका प्रमाण वा उदाहरणहरू प्रसस्तै देखेका थिए। पवित्र आत्माको शक्तिले तिनीहरूको जीवन कसरी परिवर्तन भयो भनेर तिनीहरूको आचरणले देखाएको थियो।
   
सुसमाचार सत्य हो भनेर भित्री हृदयदेखि विश्वास गरेको र तिनीहरू त्यसमा अडिग भएको नै परमेश्वरले थेसलोनिकीहरूलाई चुन्नुभएको थियो भन्ने अन्तिम प्रमाण पावलको निम्ति थियो। परमेश्वर साँच्चिक्कै हुनुहुन्छ भनेर तिनीहरूको जीवनले देखाएको थियो। परमेश्वरको अस्तित्वको प्रमाण विश्वासीहरूले सधैँ दिन्छ भन्ने त छैन, तर सत्य सुसमाचार सुनेर आस्थामा अटल भएर बस्नु नै ती विश्वासीहरू परमेश्वरसँग ठिक सम्वन्ध गाँसेर चलिरहेका छन् भन्ने प्रमाण हो।
   
परमेश्वरले दिनुहुने मुक्तिमाथि तपाईँको विश्वास कत्तिको छ? तपाईँको विश्वास कुन आधारमा हुनुपर्दछ? (के तपाईँको विश्वास तथा आस्था र आशाको ×सुरू र अन्त" येशू हुनुहुन्छ कि अरू कुने व्यक्तिविशेष वा संस्था?÷अनुवादकको जिज्ञासा)।

४॰ पावलले गरेको काम गर्ने (१ थेस्सोलोनी १:६,७)
    
× अनि तिमीहरू हामी जस्तै र प्रभु जस्तै भयौ। तिमीहरूले धेरै दुःख पाएर पनि आनन्दपूर्वक हाम्रो शिक्षा ग्रहण गर्यौं । त्यो आनन्द पवित्र आत्माले दिनुभएको हो।  म्यासिडोनिया र अखैयाका सबै विश्वासीहरूका निम्ति तिमीहरू एक उदाहरण बन्यौ।" १ थेसलोनिकी १:६,७। यहाँ पावलको कस्तो सन्देश झल्किरहेको छ? प्रभु येशू हाम्रो सत्य र सिद्ध नमूना हुनुहुन्छ भन्ने कुरालाई मनमा राख्दै पावलले हामीलाई कस्तो सन्देश दिइरहेकाछन्?
  
पद ६मा व्यक्त गरेको कुरा पद २लाई पावलले निरन्तरता दिन खोजेको कुरालाई  प्रायजसो बाइबलका अनुवादकहरूले देखाएको पाउँदैनौँ। त्यहि कुरालाई पद १०मा पनि निरन्तरता दिएको हामी पाउँछौँ। पावलले आफ्नो प्रार्थनामा परमेश्वरलाई दिनुपर्ने धन्यबादका कारणहरूका सूची नै यस लामो वाक्यको मूल विषयवस्तु थियो। ती थेसलोनिकीका विश्वासीहरूले पावल र उनका सहकर्मीहरूलाई आत्मिक नमूनाको दृष्टिमा हेरेका थिए। साथै तिनीहरू पनि अरूको निम्ति अनुकरणीय उदाहरण बनेका थिए। ती कारणहरू नै पावलको निम्ति परमेश्वरलाई धन्यबाद दिने विषयवस्तु हुनपुगेका थिए (पद २,५,६,७)।
   
प्रायजसो चर्चका अगुवाहरू र अरू पाका वा ज्ञानी विश्वासीहरूले सतर्क गराउँदै यस्तो भाषामा वचन दिन्दछन्: ×येशूलाई वाहेक अरू कसैलाई हेर्नुहुन्न। अरूलाई हेरेर विश्वास गर्न थाल्यौँ भने हामी भड्किन्छ। हामीहरूको नमूना येशूमात्र हुनुहुन्छ, अरू कोहि होइन।" त्यस सावधानीमा सत्यता नभएको त होइन, किनभने जतिसुकै उत्कृष्ठ वा ज्ञानी इसाई पनि कहिलेकाहिँ विभिन्न कुरामा चुकिएको वा चिप्लिएको हामी पाउँछौँ। यद्यपि, पावलले व्यक्त गरेका भावना अनुसार यदि हामी येशूको पछि हिँड्छौँ भनेर दावी गर्छौँ भने अरूको निम्ति पनि नमूना बन्नुपर्दछ। नाङ्गो आँखाले अरूले येशूलाई देख्दैन तर तिनीहरूले हामीहरूलाई हेरिरहेको हुन्छ। आइपरेका विभिन्न समस्याहरूसँग सामना गर्न र कठिन परिस्थितिमा विश्वासीहरूलाई सरसल्लाह दिन, बाटो देखाउन र आवश्यक सहायता गर्न एक आपस चाहिन्छ। असल सुझाव र असल उदाहरणबाट कुनचाहिँले फायदा उठाएन होला? 
   
जतिसुकै आफ्नो कमजोरीप्रति हामी संवेदनशील भएतापनि जब हामी अगूवाको भूमिका निर्वाह गर्दछौँ, नचाहँदा नचाहँदै पनि मानिसहरूले हाम्रो मुख हेर्ने प्रवृत्तिबाट हामी टाडा हुनसक्दैनौँ। त्यसकारण ×अनुभवी, ज्ञानी, पुराना वा पाको" येशूभक्तहरूले आफूले प्रचार गरेको अनुसार जीउनु र अरूको निम्ति आफूले बोलेको वचन अनुसार उदाहरण बनिरहनु अति आवश्यक छ भन्ने आत्मज्ञानलाई हामीले कहिलै पनि विर्सनुहुन्न। (म सिद्ध छैन भनेर आफूले प्रचार गरेको सत्यलाई पालन नगरि त्यसलाई पन्छाएर हिँड्ने येशूभक्तलाई छुट छैन। यदि छ भने अरू आस्था र येशूप्रतिको आस्थामा के फरक छ त?÷अनुवादकको टिप्पणी)
   
फेरि त्यसैवखत पावलले दुई सुरक्षानिति यहाँ अपनाएको देखिन्छ। पहिलो त येशूतिर हेर्नु (पद ६), अनि उहाँलाई हेर्दा के पाइन्छ (पद ५)। परमेश्वरको वचन पाउनु र त्यस वचनलाई पवित्र आत्माको शक्तिद्वारा तिनीहरूको जीवनमा प्रयोग गर्नु नै ती थेसलोनिहरूको महत्त्वपूर्ण लक्ष्य थियो। परमेश्वरको वचन अर्थात् बाइबलमाथि सधैँ भरोसा राख्‍न सकिन्छ। दोस्रोमा, ती थेसलोनिहरूले अनुसरण गर्नुपर्ने सर्वश्रेष्ठ उदाहरण येशू नै हुनुपर्छ भनेर पावलले तिनीहरूको ध्यान उहाँतिर तानेका थिए। पावलले गरेको काम भन्दा येशूले गर्नुभएको काम र उहाँले के गर्नुहुन्छ, त्यसलाई आत्मसात् गर्नु नै आत्मिक सुरक्षा हो। अरू जस्तै आफू पनि पापी थिए (१ तिमोथी १:१५)पावलले स्विकारेका थिए।
   
आफू पनि पापी छु भनेर पावलले स्वीकार गर्दागर्दै पनि थेसलोनिकीहरूले आफ्नो मनपर्ने गुरू र प्रशिक्षक भनेर उनलाई हेरेकोमा पावलले तिनीहरूलाई प्रशंसा गरेका थिए। तिनीहरू पनि अरूले अनुसरण गर्ने नमूना होस् भनेर पावलले तिनीहरूलाई उत्साहित बनाएका थिए। दु:खकष्टमा आनन्दित भएर देखाउनु पनि एक असल उदाहरण हो। दु:खकष्टले मानिसलाई कि त तितो बनाउँछ कि त मिठो। जसरी पावल र सिलास झ्यालखानाको कष्टमा पर्दा पनि परमेश्वरमा आनन्द भएर देखाएका थिए (प्रेरित १६:२२÷२५) त्यसरी नै सुसमाचार र पवित्र आत्माको शक्तिले ती थेसलोनिहरूले पनि विशेष आनन्द भेट्टाउन सकिन्छ भनेर पावलले तिनीहरूलाई विश्वस्त गर्न चाहेका थिए।
  
चर्चमा तपाईँको नमूना कस्तो छ? तपाईँको जीवनमा के यस्ता गुणहरू छन् जुन अरूले अनुसरण गर्न सकिन्छ? तपाईँको चरित्रमा त्यस्ता के अवगुणहरू छन् जुन अरूले नदेखोस् भन्ने तपाईँ चाहनुहुन्छ? 
५॰ येशूप्रति आस्थाका अरू प्रमाणहरू (१ थेसलोनि १:८÷१०)
  
×तिमीहरूबाटै म्यासिडोनिया र अखैयामा परमेश्वरको संदेश फिंजियो। र परमेश्वर प्रति तिमीहरूको विश्वास प्रत्येक ठाँउका मानिसहरूले बुझे। यसकारण तिमीहरूको विश्वास बारे हामीले केही भन्नु छैन।  हामी त्यहाँ छँदा तिमीहरूले जुन असल तरिकाले हामीलाई स्वीकार वा स्वागत गर्यौ, त्यो कुरा सबै तिर फेलिएको छ। तिमीहरूले कसरी मूर्ति पूज्न छोडयौ र जीवित र सत्य परमेश्वरको सेवा गर्न थाल्यौ यस बारे पनि तिनीहरू कुरा गर्छन्। परमेश्वरको पुत्र स्वर्गबाट आउनु हुने प्रतीक्षामा तिमीहरूले मूर्ति-पूजा छोडयौ। परमेश्वरले उहाँको पुत्रलाई मृत्युबाट बौराउनु भयो। उहाँ येशू हुनुहुन्छ जसले परमेश्वरको आउने रिसबाट हामीलाई बचाउनु हुनेछ।" (१ थेसलोनिकी १:८÷१० रूपान्तरित)। थेसलोनिहरूप्रति सराहना गर्दै पावलले व्यक्त गरेका उपरोक्त भावनामा ती थेसलोनिहरू ख्रीष्टको विश्वासमा कस्तो अटल रहेछ भनेर थप प्रमाणहरू प्रस्तुत गरिएकाछन्।
   
पद २मा सुरू गरेको वाक्य पावलले पद ८÷१०मा जारी राखेको पाउँछौँ। थेसलोनिकामा रहेको मासडोनिया र कोरन्थीमा रहेका अखैयाका विश्वासीहरूलाई ती थेसलोनि विश्वासीहरू कसरी नमूना भए भनेर पावलले स्पष्ट पार्दछन्।
  
प्रथमत: सुसमाचार प्रचारप्रसार गर्ने प्रयासमा ती थेसलोनिकीका विश्वासीहरू सफलता हासिल गरेकोमा तिनीहरू एक अनुकरणीय उदाहरण बनेका थिए। दुवै मेसोडोनिया र अकैया (अखैया) प्रान्तमा र त्यहाँबाट बाहिर परमेश्वरका वचनहरू ती थेसलोनिहरूले फुकेका थिए। पावललाई तिनीहरूले गरेका अतिथी सत्कार र उनले प्रचार गरेको सुसमाचारप्रति खुला दिलले स्वीकार गरेको हुनाले तिनीहरू सबैको निम्ति एक अनुसरण गर्नुपर्ने नमूना भएको थियो। तिनीहरू असल श्रोतावर्गमात्र नभएर सुनेका कुराहरू सिक्नपनि शिपालु भएका थिए। आफ्ना जीवनहरूमा आमूल परिवर्तन गर्न तिनीहरू राजी भएका थिए। मुर्तीपूजा र मुर्तीलाई महिमा दिने स्थानिय लोकप्रिय संस्कार अर्थात् चलनचल्तीहरूलाई त्याग्न ती थेसलोनिहरू तयार भएका थिए।
   
अहिलेको जस्तो द्रुत संचारमाध्यम नभएतापनि रोमी संसारमा हुने संचार छिटो र छरिटो नै थियो। रोमी साम्राज्यले जताततै सडकहरूको निर्माण गरेका थिए। त्यसले गर्दा एक ठाउँबाट अर्को ठाउँमा यात्रा गर्न त्यसताकाका मानिसहरूलाई सजिलो भएको थियो। यसैले गर्दा थेसलोनिहरूमा भएको आमूल परिवर्तनको बारेमा जताततै फैलिन सकेको थियो। यसको अर्थ, जब पावलले रोम र अन्टिओक जस्ता शहरहरूमा यात्रा गरेका थिए, त्यहाँका विश्वासीहरूले थेसलोनिहरूको विश्वासको बारेमा चर्चा गरिएको उनले सुनेको हुनुपर्दछ।
  
अरूले ठूलो अपेक्षा गरेको अनुसार जीवन बिताउन चाहनु मानिसहरूको असल स्वभाव हो। अरूले प्रशंसा गरियोस भन्ने चाहना पनि अरू महान् अपेक्षाहरूमध्ये एक हुन्। थेसलोनिकीहरूको विश्वासलाई प्रशंसा गरेर तिनीहरू विश्वासमा बढ्दै जाउन् भनेर तिनीहरूलाई पावलले प्रोत्साहन दिएका थिए।
    
थेसलोनिकीहरूमा भएको आत्मपरिवर्तन अचम्मको थियो भनेर मान्नुपर्दछ। सनातनदेखि मुर्तीपुजा गर्ने र आफ्ना संस्कारहरूप्रति गौरब गर्ने गरेको कारणले जब  सुसमाचार तिनीहरूकहाँ आयो तब त्यसलाई तिरस्कार गर्न दुई किसिमको बहाना निकालेका थिए। अर्थात् ती बहानाहरू नै सुसमाचारको निम्ति तगारो बनेका थिए। प्रथमत: बकबके पावलले प्रचार गरेको समाचार बहुला तालको छ किनभने येशू भन्ने मानिसलाई मारियो र उनलाई गाडियो अनि तिन दिनपछि फेरि बौरि उठियो रे। दोस्रोमा त्यो त हाम्रो धर्म होइन तर कुनै विदेशी यहूदी धर्मको हो। त्यो त पागल बनाउने धर्म हो भनेर हल्ला चलेको थियो। कतिपय गैर÷यहूदी वा अन्य जातिहरूले इसाई सुसमाचारप्रति खिल्ली उडाएका थिए। तर सुसमाचारलाई सहस्र गर्ने कतिपय थेसलोनिहरूले पावलको सन्देशलाई ध्यानपूर्वक सुनेका थिए। अनि आफूहरूले सुनेको सुसमाचारप्रति गम्भिर भएर त्यहि अनुसार चल्न चोला अर्थात् रहनसहनमा मात्र होइन आत्मपरिवर्तन पनि गरेका थिए।
    
×थेसलोनिकी विश्वासीहरू साँच्चै नै प्रचारक बनेका थिए। तिनीहरूको हृदय तिनीहरूको उद्धारकर्तातिर उग्ररूपमा खिँचिएका थिए। मौनतासाथ उनको चाहना तिनीहरूले गरेका थिए। न्यायको दिनको भयङ्कर त्रासदेखि येशूले तिनीहरूलाई बचाउनुभएको थियो। ख्रीष्टको अनुग्रहले तिनीहरूको जीवन अचम्म तरिकाले परिवर्तन भएको थियो। तिनीहरूको आत्मपरिवर्तनले गर्दा परमेश्वरको वचन महान् शक्तिसाथ तिनीहरूले प्रचार गरेका थिए। तिनीहरूको प्रभावकारी नमूनाको जीवन र आत्मपरिवर्तन गर्ने वचनले गर्दा धेरै मानिसका हृदयहरू पग्लिएका थिए। यसको फलस्वरूप धेरै मानिसहरूले ख्रीष्टलाई ग्रहण गरेका थिए।"÷एलेन जी ह्वाइट, द आक्टस् अभ आपोस्टल्स, पृ॰ २५६बाट रूपान्तरित।
    
१ थेसलोनिकी १:१० फेरि पढ्नुहोस्। यहाँ पावलले के चर्चा गरिरहेकाछन्? परमेश्वरको क्रोध आउने भनेको के हो? येशूको पुनरुत्थानसँग त्यस क्रोधलाई पावलले कसरी गाँसेकाछन्? यहाँ उल्लेख गरेको प्रतिज्ञा सबै विश्वासीहरूले किन महत्त्वपूर्ण मान्नु पर्दछ? यहि सन्दर्भमा १ कोरन्थी १५:१२÷१७, यूहन्ना ११:२४,२५ र दानियल १२:२ पढ्नुहोस्।

उपसंहार:
थप जानकारी: ×जब मासेडोनिया (माकडोनिया)बाट सीलास र तिमोथी पावल भएको ठाउँ कोरन्थीमा आए तब उनी अत्यन्त हर्षले गदगद भएका थिए। पावलको पहिलो यात्रामा नै सुसमाचार सुनाउँदा ती थेसलोनिकाहरूले सत्यलाई ग्रहण गरेका थिए। त तिनीहरू परमेश्वरप्रतिको विश्वास र प्रेममा अडिग छन् भन्ने खबर सुन्दा पावलको हर्षको सिमाना थिएन। ती विश्वासीहरू परमेश्वरमा सत्यवादी भएर बसेको खबर सुन्दा पावलको हृदय तिनीहरूप्रति प्रेम र दयाले भर्न पुगेका थिए। अनेक दु:खकष्ट र कठिनहरूलाई तिनीहरूले सामना गर्नुपरेको थियो। यद्यपि, तिनीहरू विश्वासमा अडिग भएर बसे। फेरि व्यक्तिगत रूपमै पावल तिनीहरूलाई भेट्न अति चाहना गरेका थिए। तर त्यो चाहना पूरा गर्न सम्भव नभएकोले उनले तिनीहरूलाई पत्र लेखेका थिए।
   
×थेसलोनिका विश्वासीहरूलाई लेखेको पत्रमा तिनीहरूको विश्वास बलियो भएको आनन्ददायी खबरले  प्रेरित पावल हर्षले विभोर भएर परमेश्वरलाई धन्यबाद दिएको पाउँछौँ॰॰॰॰"
    
—तिमीहरूको निम्ति परमेश्वरलाई हामी सधैँ धन्यबाद दिन्छौँ। तिमीहरूको निम्ति निरन्तररूपमा प्रार्थना गर्दछौँ। हाम्रा परमेश्वर र पितालाई प्रार्थना गर्दा तिमीहरूलाई हामीले कहिलैपनि विर्सन्दैनौँ। तिमीहरूको काम तिमीहरूको विश्वासको प्रतिफल हो। हामीलाई यो पनि थाहा छ, तिमीहरूको सेवा तिमीहरूमा भएको प्रेमको परिणाम हो। येशू ख्रीष्टमा तिमीहरूले आशा राखेको कारण तिमीहरूले निरन्तर शक्ति पाइरहेकाछौ।‘ (१ थेसलोनिकी १:२,३ रूपान्तरित)।
    
×जीवित र सत्य परमेश्वरको उपासना गर्न थेसलोनिका धेरै विश्वासीहरू मानिसका हातले कुँढेका काल्पनिक देवीदेवताहरूको पुजा गर्न छोडेका थिए (१ थेसलोनिकी १:९ रूपान्तरित)।॰॰॰॰॰ परमेश्वरको विश्वासमा प्रतिवद्धतासाथ अडिग भएर बसेकोले मासडोनिया र आकैयाका विश्वासीहरूको बीचमा तिनीहरू अनुकरणीय उदाहरण भएको छ भनेर पावलले घोषणा गरेका थिए (१ थेसलोनिकी १:७ रूपान्तरित)। एलेन जी ह्वाइट, द आक्टस् अभ आपोस्टल्स, पृ॰ २५५, २५६बाट रूपान्तरित।
चिन्तनमनन: 
१॰ 
येशूभक्त वा इसाई भनेर दावी त गर्दछौँ, तर त्यसको अभिभाराबाट पन्छिएर उदाहरण वा नमूना बन्न नचाहने मनस्थिति वा प्रवृत्तिबारे सोच्नुहोस्। अनुकरणीय उदाहरण वा आदर्श येशू त हुनुहुन्छ नै। तर येशूलाई पछ्याउँदा हाम्रो जिम्मेवारी केहि छैन त? जीवनमा हामी कुनै न कुनैको लागि वा कुनै न कुनै प्रकारले उदाहरणीय वा आदर्श व्यक्ति हुन गइरहेका हुन्छौँ। त्यसबाट हुने फायदा वा वेफायइदा के हुन् त?
२॰ 
थेसलोनिकीहरूलाई लेखिएका प्रथम् पत्रको पहिलो अध्यायमा पावलले तिनीहरूको निम्ति परमेश्वरसँग प्रार्थना गरेको अंशले प्रमूख भाग ओगटेको छ। चाहे व्यक्तिगत होस् वा चर्चको समूहगत होस्, हामीहरूको आराधना गर्ने समयमा परमेश्वरलाई धन्यबाद दिने चलन कत्तिको महत्त्वपूर्ण छ?
३॰ 
यदि कसैले तपाईँ इसाई हुनुहुन्छ भनेर चिने रे, तपाईँ कुन चर्चको सदस्य हो भनेर पनि पहिचान गरे रे। तपाईँ येशू र चर्चको प्रतिविम्व भएको प्रमाण अरूले खोजे भने तपाईँले के देखाउनुहुन्छ? यस मनस्थितिलाई आत्मसात गर्न तपाईँ सक्षम् हुन तपाईँको जीवनमा के परिवर्तन हुनुपर्दछ?
४॰ 
इसाई जीवन एक्लो जीवन होइन। जङ्गलमा कुटी बनाएर वा गुफामा आफूलाई वन्द गरेर करूणा, दया, ममताको भाषण छाँट्न बाइबलले छुट दिएको छैन। हामी एक आपसमा निर्भर गर्दछौँ। अरूको सहायताको आवश्यकता हामीलाई परिरहेको हुन्छ। र हामीले पनि अरूलाई सहायता गरिरहनुपर्दछ। यद्यपि, अरूलाई सहयोग गर्दा कुन कुरा वा प्रवृत्तिप्रति हामी सतर्क हुनुपर्दछ?
५॰ 
हामी विश्वासमा अटल भएर बस्न बाइबलले सिकाएका येशूको दोस्रो आगमनको बारेमा फेरि गहिरिएर सोच्नुहोस्। अरू आस्थाले सिकाएको भन्दा अत्यन्त फरक मत र पहिला कहिलै पनि नभएको घट्नालाई कुन् आधारमा हामी विश्वास गर्दछौँ? त्यसलाई विश्वास गर्न के असल कारणहरू छन्?
सारांश: थेसलोनिकीहरूको जीवनमा परमेश्वरले काम गर्नुभएकोले पावलको निम्ति उहाँ धन्यबादको पात्र हुनुभएको थियो। तिनीहरूले प्रस्तुत गरेको नमूनापूर्ण प्रमाणहरूले गर्दा पावलले अत्यन्त आनन्द र  भावविभोर भएर परमेश्वरलाई धन्यबादको भेटि चढाएका थिए। तिनीहरूको निम्ति गरेका प्रार्थना र तिनीहरूलाई दिएका उत्साहले तिनीहरू अझै निरन्तररूपले विश्वासमा बढ्दै जाउन् र अरूलाई गर्ने सेवाकार्य द्रुतगतिमा चलोस् भन्ने पावलको भित्री चाहना र आशा थिए।
(((



आनन्दले भरिपुर हुनु र धन्यवाद दिनु (१ थेसलोनिकी १:१÷१०)

